                                                                                                   Н.К. Муканова 
                                                                                   Ағылшын тілі пәні мұғалімі

                                                                     Жезқазған қаласы №10 орта мектебі

                                             Ата –ана не үшін өмір сүреді?
Ата-ана балаға сөзден гөрі іс,күнделікті жақсы әдеп – ғұрып өнегесі күшті әсер ететінін ескеру керек. Айтқан ақылыңыз қаншалықты дұрыс болғанымен ,өз өнегеңіз, әдет-қылығыңыз керісінше болып жатса,жалаң ақылдан ештеңе шықпайды. 

Сонымен қатар , бүгіндері қаптап кеткен компьютер ойындары,кафе бар, би алаңдары және газет бетінде,түнгі сауыққойлық мекемелерде ,үйдегі көгілдір экранда балалар көрмейтін (атыс-тартыс,қатігездікке тәрбиелейтін ,жалаңаш ) көріністер көрсетіліп,темекі мен арақты жарнамалау оқушылардың көңілін алаңдатып отырғаны,жүрегімізді ауыртады  Балаларымыз еліктеп,,кейбіреулері соған бет бұрды.Құмарлана соңынан ере бастады,түнде, бейуақытқа дейін жүрістері көбейді,айқай-шуға, төбелеске,дау-дамайға,қорқытып бір-бірінен теңге жинауға,ішкілік ішіп,темекі шегуге дағдылана бастады. Енді не істеу керек?
«Баланы –жастан» дегенге менде маман ретінде қосыламын.Бірде Бернард Шоудан «Маған ақылыңызды айтыңызшы,баланы қай жастан тәрбиелеген қолайлы?» деп сұрамай ма, сонда атақты драмматург қарсы сауал қойыпты «балаңыз қанша жаста?». « Өмірге келгеніне екі апта болды» - депті оған сауал қоюшы. Сонда Шоу «Сіз дәл екі аптаға кешіктіңіз» деген екен.Мұның өзі достық нақышта айтылғанмен ,астарында шындық жатыр.
Ұлттық психология тәлімдерін ұстансақ өте дұрыс болар еді.Қазақи тәрбиеден артығы жоқ. Қазіргі баланың психикасы өзгеріп кеткендігі туралы көп айтылады.Бұл жасөспірімдер арасында болмай қоймайтын ауытқулар екендігі даусыз.Меніңше ,бұл жерде ұлттық ерекшелігімізді ескеру өз жемісін беруі тиіс.Баланың лсихикасына  ата-баба қастерлейтін имандылықты сіңірудің жағымды жақтары мол. Қазақ халқының қанына біткен  әдет-ғұрып.,салт-дәстүрдің талайы баланы адамгершікке баулуға септігін тигізеді. Бір жағыныа жазылмаған заң сияқты  көрінгенмен ,бұлардың жас ұрпақты  тәрбиелеуге берері мол.Мәселен, қазақ  халқыының нақыл сөздерін алайықшы.Нақыл сөздердің қай-қайсын да баланың санасына сіңіре алсақ ,қайтарымы мол болар еді.Өкініштісі,бұл бағытта жүйелі жұмыс  жүргізуге жеке көңіл бөлінбей келеді.Этнопедагогиканы кешенді түрде тәрбие ісіне пайдалана алмай келеміз. Бұл  ретте сөзуарлыққа  салынудан әріге бармаймыз немесе нақты шараларды  қолға алуға енжарлығымыз ,жайбасарлығымыз жібермейді. Уақытты өткізіп алып  санымызды соғамыз. «Бала –бауыр етіміз»-дейміз де ,жастайынан тәлім тәрбие беруді  естен шығарамыз.Қазақ бекер айтпаса керек. Соны қаперде ұстасақ қанеки.Бес саусақ бірдей емес. Кейбір отбасылардағы балалардың  әрекеттеріне қинала да қынжыла қараймыз. Әп-әсем  балалардың болашағы  сондай бұлыңғыр болып бара жатқанына  бауыр етіміз езіледі. Себебі,балалрдың бәрі әсем,бәрі сүйкімді. Сол әсемдікті одан әрі қарай сақтай білу ата-ананың, балалар мекемелерінің ,бәріміздің абзал борышымыз емес пе?Бірақ соны кейде естен шығарып аламыз.Жете мән бермейміз. Оған соңғы жылдағы тәрбие ауқымын тарылытып алғанымыз кері әсерін тигізген сияқты.

«Бала тәрбиесінің ең үлкен мектебі –әке мен шешенің бір-бірімен қарым қатынасы.» -деп В.А. Сухомлинский айтқандай,ата-ана өз баласының тәрбиесі үшін ел,халық алдында жауапкер. Олай болса, әрбір ата-ана өз балаларының парасатты,білімді азамат болып өсуіне жағдай жасаулары керек. Бірақ басқаның мінін көргіш  ата-ананың көпшілігі өз баласына келгенде мұндай даналық сөздерді ескермей , ұл-қыз тәрбиесіне  басқаша қарайды. Кейбір ата-ана ұлы мен қызының киемін дегенін кигізіп,ішемін дегенін аузына тосқызып,олардың рухани мүгедек болып қалуына өздері себепкер болады. Баласына қастандық жасағанын кеш түсініп, бармағын тістеген ата-ананы да көріп жүрміз. Кейбір ата-ана баласына «Әдепті бол,үлкенді сыйла»- деп ақыл айтады.Ал өздірі темекі шегіп,арақ ішіп, үй ішінде қарт ата-анасына дөрекі сөйлеп, бетінен алып ренжіседі.Гректің ертедегі ойшылы Питтак: «Өзің ата-анға не істесең, балаңнан да соны күт»-деген екен.Үйдегі сол тәрбиені көріп өскен бала өз ата-анасына не сый көрсетпек?Тіршіліктегі барлық нәрсе  бір- бірімен сабақтас болатыны сияқты, баланың бойындағы не бір жақсы, жаман қасиеттің көздері  осы тәрбиеде. Ананың ,тәрбиешінің ,ұстаздың шеберлігне қарай бала бойында  ұстамдылық,ұқыптылық,мінезділік,кішіпейлділік  қасиеттер қалыптасса , әке арқылы еңбекқорлық,батылдық, адамгершілік , азаматтық, табандылық мінезге ие болмақ. Тәрбиеге  арнайы уақыт  жоғы белгілі. Ата-ана өз еңбегімен ,өмірге  деген саналы көзқарасы, жақсы қсиеттері арқылы  қадірлі ғұмыр кешіп,ұрпағына оны мирас ете білсе,өзінен күш-қуат кетіп, бағу-қағу деген күтім қажет кезінде  кімді тәрбиелеп,кімді өсіргенімен бағалы болады. Күтетіні, сыйлайтыны жоқ қарттар үшін кәрілік дәулет емес, азаппен тең. Ата-анасын мұндай күйге  ұшырататын жастар ертеңгі күні кәрілік өзін де тосып алатынын ескермейді-ау, шіркін ! Жиырма үш жастағы бір бойжеткеннің бес баланы жесір жүріп, қиындықпен өсірген анасына  тіл тигізіп,үйден қуғаны туралы әңгімені естіген едік.Анасы қызын  баланың алды, қатарынан кем болмасын деп айтқанын екі етпей , жауапкершілік дегенді сездірмей өсіргені байқалады. Ананың екі жерде жұмыс істеп, тыным таппай қиналғаны, шаршағаны, қыз жүрегіне әсер етпеген. Дайын үй, дайын киім, дайын тағам қандай еңбекпен келіп жатқанын  бір сәт көңіл қоймай, тәкаппар болып өскен  қыз теріс мінезіне  тоқтау айтқан шешесінің жанын қинаған. Қыз бен анасының арасында жан ұғысқан қарым-қатынас жетіспегені байқалады. Бұдан балаға қамқорлық  жасаудың да жөні бар, оны бағалай білуге ,жауапкершілікке үйрету керек деген  қорытынды шығады. 
Ата-ананың балаға махаббаты- әрбір азаматтың отанға ,досқа, туыстарға, сүйген жарға  махаббатының жетекшісі,көш басы деп түсінуге болады. Өмірдегі небір сырлы махаббаттар ата—ананың өзі еккен махаббаты қартайғанша тозбай, баласынан баласынан зор мейірімділікпен қайтып отырса,ондай ата-ана өткен өміріне өкінбейді,еңбегінің жанғанына риза болады. Демек, «Алмақтың да салмағы бар» дегендей ,әрбір жас, ең алдымен, өзін дүниеге әкелген ата-анаға түрлі қамқорлық жасап, білім берген ұстаздарға , рухани жағынан үлес қосқан ғылым, өнер иелеріне қарыздар. Оның өтеуі азаматтың жан-жақты білімді,мәдениетті,еңбекшіл,мейірімді адам олып қалыптасуы, өмірден өзіне лайықты орнын тауып,Отан-ананың игілігін арттыруға үлес қосуы деп түсінгеніміз жөн.
